 ՀԻՄՆԱՎՈՐՈՒՄ
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N 47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>>

ՀՀ կառավարության արձանագրային որոշման

1. Ընթացիկ իրավիճակը և իրավական ակտի ընդունման անհրաժեշտությունը 
1.1 ՀՀ կառավարության 2013 թվականի նոյեմբերի 14-ի նիuտի N47 արձանագրային որոշմամբ հավանության արժանացած <<11.Բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կարգից բխող խնդիրների իրականացման միջոցառումների ծրագրին հավանություն տալու մասին>> արձանագրային որոշման հավելվածի 1-ին կետով նախատեսված է «Էկոհամակարգային ծառա​յությունների համակարգի ներդրման հայեցակարգին հավա​նություն տալու մասին» ՀՀ կառավարու​թյան արձանագրային որոշման նախագիծը ՀՀ կառավա​րություն ներկայացնելը>> միջոցառումը, որի կատարման ժամկետ է սահմանված 2017 թվականի 3-րդ եռամսյակը: Նշված կետի կատարման շրջանակներում ՀՀ բնապահպանության նախարարության կողմից մշակվել էր «Էկոհամակարգային ծառա​յությունների համակարգի ներդրման հայեցակարգին հավա​նություն տալու մասին» արձանագրային որոշման նախագծի նախնական տարբերակը: 
Սակայն նույն ժամանակահատվածում, համաձայն ՀՀ կառավարության 2017 թվականի հունիսի 19-ի N646-Ա որոշմամբ հավանության արժանացած կառավարության ծրագրի «4.4 Բնապահպանություն» բաժնի 1-ին կետի 1-ին ենթակետի և ՀՀ կառավարության 12.01.2017թ. N122-Ն որոշմամբ հաստատված N1 հավելվածի 91-րդ կետի կատարման  շրջանակներում մշակվել և 23.08.2017թ. N 1/01.1/11988-17 գրությամբ ՀՀ կառավարության աշխատակազմ է ներկայացվել <<Էկոլոգիական քաղաքանության մասին>> ՀՀ օրենքի նախագիծը (Օրենքի նախագիծ), որի 5-րդ գլխում արդեն իսկ ամրագրվել են էկոհամակարգային ծառայությունների կառավարման համակարգի ներդրման իրավական հիմքերն ու էկոհամակարգային ծառայությունների իրավահարաբերությունների կարգավորման սկզբունքային մոտեցումները: 

Օրենքի նախագծում  ամրագրել են`

1) Էկոհամակարգային ծառայությունների (էկոհամակարգի բարիքներից օգտվելու) կարգավորման սկզբունքները, խնդիրներն ու նպատակը.
2) Էկոհամակարգային ծառայությունների դասակարգումը.
3) Սոցիալ-տնտեսական ծրագրերում Էկոհամակարգային ծառայությունների ինտեգրումը, որը ենթադրում է պետական կառավարման մարմինների կողմից օրենքով նախատեսված գործընթացների իրականացման ժամանակ էկոհամակարգի տնտեսական արժեքների հաշվի առնելը, ինչպես նաև էկոհամակարգի պահպանության ոլորտում էկոհամակարգային ծառայությունների հետ կապված գործընթացների ապահովումը.
4) Էկոհամակարգի ծառայություններից օգտվողերի և տրամադրողի շրջանակը.
5) Էկոհամակարգի ծառայություններից օգտվելու վճարովի լինելու պահանջը.

6) Ինչպես նաև Էկոհամակարգի ծառայությունների կառավարման, էկոհամակարգային ծառայությունների մատուցման և Էկոհամակարգի ծառայությունների տնտեսական արժեքի գնահատման հետ կապված հարաբերությունների կարգավորման համար առանձին օրենքի ընդունման անհրաժեշտությունը: 
Ի սկզբանե, «Էկոհամակարգային ծառա​յությունների համակարգի ներդրման հայեցակարգին  հավա​նություն տալու մասին» ՀՀ կառավարության արձանագրային որոշմամբ նույնպես նախատեսված էր ամրագրել էկոհամակարգային ծառայությունների ներդրմանն անհրաժեշտ իրավական կարգավորման նախադրյալները, ներառյալ` էկոհամակարգային ծառայությունների սկզբունքները, նպատակն ու համակարգի ներդրման հետ կապված խնդիրները, որն արդեն իսկ ներառված է Օրենքի նախագծում, և բնության հատուկ պահպանվող տարածքներում էկոհամակարգերի համալիր մոտեցումների կիրառման հետ կապված հարաբերությունները, ինչն էլ արդեն կարգավորվել է ՀՀ կառավարության 2014 թվականի  սեպտեմբերի 25-ի <<ՀՀ բնության հատուկ պահպանվող տարածքների ռազմավարությունը, պահպանության և օգտագործման բնագավառում պետական ծրագիրը և  միջոցառումները հաստատելու մասին>> N 1059-Ա որոշմամբ:  

Ելնելով վերոգրյալից ու խուսափելով անհարկի կրկնություններից և հաշվի առնելով, որ Օրենքի նախագծով արդեն իսկ ներկայացված են խնդրո առարկա հարաբերությունների կարգավորման իրավական հիմքերը, հայեցակարգի ներկայացումը ՀՀ կառավարության քննարկմանը դառնում է ոչ նպատակահարմար և ոչ արդիական:

1.2 ՀՀ կառավարության 2013 թվականի նոյեմբերի 14-ի նիuտի N47 արձանագրային որոշմամբ հավանության արժանացած որոշման հավելվածի 3-րդ կետով նախատեսված է Կանաչ տնտեսության ներդրման սկզբունքների հայեցակարգին հավանություն տալու մասին ՀՀ կառավարության արձա​նագրային որոշման նա​խա​գծի ՀՀ կառավարություն ներկայացում միջոցառումը, որի  կատարման պատասխանատում է հանդիսանում ՀՀ տնտեսական զարգացման և ներդրումների նախարարությունը, և կատարման ժամկետ է սահմանված 2017 թվականի 2-րդ եռամսյակը:
Ներկայումս ռազմավարական զարգացման պլանավորման առնչությամբ երկրում մի շարք գործընթացներ են իրականացվում, որոնք կանաչ տնտեսության քաղաքականության օրակարգի և այն որպես զարգացման հենասյուներից մեկը որդեգրելու համար առաջնորդող են հանդիսանալու, այդ թվում` պայմանավորված նաև միջազգային հարթակներում երկրի ներգրավվածության և հանձնառությունների հանգամանքով: Միջոցառման կատարումն ապահովելու ուղղությամբ նախատեսվում է հետագա աշխատանքների հետևյալ սխեման.

1) ելնելով խնդրի համապարփակ և միջոլորտային բնույթից` շահագրգիռ հանրապե​տական գործադիր մարմինների ներկայացուցիչների և հնարավոր այլ շահառուների ներգրավ​մամբ աշխատանքային խմբի ձևավորում` մինչև նոյեմբեր ամսվա ավարտը:

2) կանաչ տնտեսության քաղաքականության հայեցակարգային մոտեցումների և շրջանակի, տեսական-մեթոդաբանական հիմքերի, միջազգային համադրելի փորձի, կանաչ տնտեսության քաղաքականության շրջանակի համատեքստում Հայաստանի առկա ինստիտուցիոնալ ու օրենսդրական կարգավորումների մասով հենքային ուսումնասիրություն, այդ թվում` աշխատանքային խմբի անմիջական ներգրավմամբ` մինչև նոյեմբեր ամսվա ավարտը:

3) հայեցակարգի նախագծի մշակում և ներկայացում ՀՀ կառավարության աշխատակազմ` մինչև դեկտեմբեր ամսվա ավարտը: 

2. Առաջարկվող կարգավորման բնույթը

Արձանագրային որոշման նախագծով առաջարկվում է 2013 թվականի նոյեմբերի 14-ի նիuտի N47 արձանագրությունով հավանության արժանացած <<11. Բնապահպանության ոլորտի նորարարական ֆինանսա​տնտեսական մեխանիզմների ստեղծման հայեցա​կար​գից բխող խնդիրների իրականացման միջոցառումների ծրագրին հավանություն տալու մասին>> արձանագրային որոշման  հավելվածում
- ուժը կորցրած ճանաչել 1-ին կետը,

- 3-րդ կետի <<Կատարման ժամկետը>> սյունա​կում <<2-րդ եռամսյակ>> բառերը փոխարինել <<4-րդ եռամսյակ>> բառերով:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

     Նախագիծը մշակվել է ՀՀ բնապահպանության նախարարության աշխատակազմի կողմից, նախագծի 2-րդ ենթակետի մասով առաջարկվող փոփոխոթւյան համար հիմք է ընդունվել ՀՀ տնտեսական զարգացման և ներդրումների նախարարության առաջարկությունը:
4.
Ակնկալվող արդյունքը
Նախագծի ընդունմամբ՝
- իրավական կարգավորման տեսանկյունից միևնույն խնդրի մասով կապահովվի միասնական մոտեցում:

- կսահմանվեն Հայաստանում «կանաչ» տնտեսության զարգացումն ապահովող տնտեսական մեխանիզմների և ցուցանիշների պլանավորման համակարգի  ներդրման ավելի իրատեսական գործողություններ և ժամկետներ:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N 47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> Հայաստանի Հանրապետության կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻUՏԻ N47 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ>> Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն սպասվում: 

